

சுதந்திர தின விழா – 15.08.2024
	ஆனந்தா வித்யாலயா மெட்ரிக் மேல்நிலைப் பள்ளியில் 78 வது     சுதந்திர தின விழா  பள்ளி தாளாளர் திரு.சந்திரன்ராஜா தலைமையில் சிறப்பாக கொண்டாடப்பட்டது.சிறப்பு விருந்தினராக மாவட்ட அரிமா சங்க முன்னாள் ஆளுநர் திருமதி சுதந்திர லட்சுமி கலந்து கொண்டார்.பள்ளி தாளாளர் சந்திரன் ராஜா வரவேற்புரை ஆற்றி விருந்தினருக்கு நினைவு பரிசு வழங்கினார்.முதல்வர் திரு.கோபாலகிருஷ்ணன்  சிறப்பு விருந்தினரை அறிமுகம் செய்தார்.மாணவர்களின் உரை வீச்சு,சேர்ந்திசைப் பாடல் அழகாய் இடம் பெற்றன.சிறப்பு விருந்தினர் தனது உரையில் கூறியதாவது,78 வது    சுதந்திர தினம் கொண்டாடிக் கொண்டிருக்கிற இவ் வேளையில் மாணவர்களாகிய நீங்கள் சுதந்திரமாக இருக்கிறீர்களா? அல்லது 'செல் போன்' என்னும் அறிவியல் சாதனத்திடம் அடிமையாக
 கிடைக்கிறீர்களா?என வினவினார்.மாணவர்கள் செல்போனை நல்ல விஷயத்திற்கு பயன்படுத்த வேண்டும்.நல்ல பண்புகளை வளர்த்துக் கொள்ள வேண்டும்.நல்ல பண்புள்ள குழந்தைகள்தான் நாளைய ஆளுமை மிக்க தலைவர்களாக உருவாக முடியும்.குழந்தைகள் தங்களுக்கு உண்டான பொறுப்புகளை உணரவேண்டும்.வீட்டில் தேவையில்லாமல் ஓடிக் கொண்டிருக்கும் மின்விசிறி, மின் விளக்குகளை அணைத்து விட்டு வெளியே செல்ல வேண்டும்.சாலை விதிகளை பின்பற்ற வேண்டும்.கண்ட இடத்தில் குப்பை கொட்டுவதை தவிர்க்க வேண்டும்.இப் பழக்கங்கள் எல்லாம் மாணவர்கள் மத்தியில் விதைக்கப்பட்டதால் தான் குஜராத் முதன்மை மாநிலமாக சிறப்பு பெற்றது என்றார்.விளையாட்டில் மாநில அளவில் முதலிடம் பெற்ற மாணவர்கள் கௌரவிக்க பட்டனர்.ஆசிரியை திருமதி.ரேவதி திலகம் நன்றியுரை கூற விழா இனிதே நிறைவு பெற்றது.
